'N KRISIS IN ONS BIBLIOTEEKDIENS
AAN DIE WETENSKAPLIKE®

Ons leef in 'n tyd van gejaag na meer kennis, na die verwerwing
van kennis en dic ontdekking van nuwe kennis. Daarvan getuig die groot
styging van studentetalle aan universileite en die hoé waarde wat wéreld-
wyd aan navorsing geheg word. Miljoene wetenskaplikes wy hul beste
kragte aan die sock na nuwe kennis en geweldige bedrae geld word
jaarliks daarvoor beskikbaar gestel. In die Verenigde State van Amerika
is in 1960 reeds veertien biljoen dollar aan navorsing bestee,

Tog ‘word -beweer dat die doeltreffendheid van navorsing in die
Verenigde State skerp daal — en daar is nie rede om te glo dat dit in
ander lande anders gesteld is nie. As belangrike oorsaak van hierdie
verskynsel word aangevoer dat navorsers nie op hoogte is met die
resultate van voorafgaande navorsing nie en dat die resultate nie in
voldoende mate vir hulle beskikbaar is nie. Volgens beraming word
van 45% tot 50% van die navorsingsdollars verkwis as gevolg van
hierdie gebrek aan inligting. Dit word beweer dat die Verdedigings-
departement van die Verenigde State in 1960 byv. twee honderd miljoen
dollars bestee het aan nodelose duplikasie van elektroniese navorsing,
en dat vrugtelose navorsing van vyf jaar onlangs deur die vervaardigers
van elektroniese berekenaars stopgesit is, toe vasgestel is dat die beno-
digde inligting reeds verskeie jare tevore in Russiese wetenskaplike

literatuur gepubliseer is.")

Hierdie voorbeelde, wat nog verder vermenigvuldig kan word, is
voldoende om te bewys hoe noodsaaklik dit is dat die navorser op hoogte
moet wees van die literatuur op sy vakgebied en dat hy toegang moet
ha tot 'n verteenwoordigende, of so volledig moontlike, versameling
wetenskaplike publikasies. Terselfdertyd is dit 'n ernstige aanklag teen
Jie bestaande biblioteekvoorsiening, en dit in 'n land soos die Verenigde
State met sy ruim finansiéle middele — 'n land wat beskik oor van die
SN S

* Inougurele rede gelewer by die aanvaarding van die professoraat in Biblioteek-
kunde aan die Potchefstroomse Universiteit vir CI.0., dear prof, H. C. van

Rooy, op 15 Februarie 1963.
1) New York (State) University. Commissioner’s Committee on Reference and
Research Library Resources. Report to James I. Allen, Commissioner of Edu-

cation. 1961, p. 8.

uithemendste biblioteekversamelings moderne literatuur en wat op die
gebied van biblioteekorganisasie en dokumentasiedienste aan die voor-
punt staan. Dit beklemtoon verder die probleem waarvoor ons in Suid-
Afrika met ons beperkte middele en voorrade te staan kom; maar daar-
oor later. Dit onderstreep die vraa% of ons hedendaagse biblioteekdiens
aan die wetenskaplike aan sy doel beantwoord — ’n probleem waarmee
biblioteekkundiges in verskeie lande worstel. Ondersoeke word ingestel
na en proefnemings word uitgevoer in verband met die verbetering van
die verskillende aspekte of bestanddele van die biblioteekdiens, soos die
uitbouing van voorrade, die bibliografiese of tegniese voorbereiding
daarvan vir die gebruiker, die bibliografiese beheer oor die vloed van
nuwe publikasies, die ontsluiting van inligting_ in die publikasies vervat,
e.s.m. Met die oog op die tyd tot mF beskikking bepaal ek my slegs by
die probleem van wat die wetenskaplike nodig het en hoe die benodigde
literatuur versamel kan word.

Die biblioteektipes wat vir hierdie diens aan die wetenskaplike
verantwoordelik is, is veral die universiteitshiblioteek, die vakbiblioteek
en die nasionale biblioteek. Weer moet ek my in hierdie bespreking
beperk tot een van die t|f3es_ nl. die biblioteek van die universiteit — die
inrigting wat tradisioneel die sentrum is van suiwer navorsing en waar
toekomstl?le navorsers gevorm word. Die ander biblioteektipes sal ek
later Kortliks betrek.

Ek gaan nie hier uitwy oor die voorsiening van lektuur aan die
voorgraadse student nie. Dis 'n saak wat grondig bestudeer is en
waaroor daar veel geskryf is. Professore en bibliotekarisse is dit eens
dat "n doeltreffende biblioteekdiens aan hierdie 8roe8 gebruikers gelewer
kan word met 'n versameling wat varieer van 100,000 tot 250,000 boek-
dele, afhangende van die omvan%_van die studieprogram, die doseer- en
studiemetodes en studentetalle. Die probleem 1€ by die diens aan die
gevorderde student, die geleerde, die navorser. Dis op hierdie terrein
at die hoogste eise aan die Wetens.kaplllke.blblloteekdlens.ge_stel word.
Dit is hierdie taak van die wetenskaplike biblioteek wat aan bibliotekarisse
en biblioteekowerhede soveel hoofbrekens besorg. Dit gee dikwels aan-
Ieldlng tot ontevredenheid by die gebruiker en kan maklik die indruk
skep dat ons biblioteekdiens nie aan sy doel beantwoord nie. Laat ons
die probleme waarmee ons hier te doen het, kortliks besien.

In die eerste plek is daar die groot verskeidenheid studierigtings of
wetenskapsterreine waarvoor voorsiening gemaak moet word. Aan die
Potchefstroomse Universiteit, een van ons kleinere universiteite, wat hom
nog nie bewee OB die gebied van die geneeskunde, die ingenieurswese
en verskeie ander belangrike vakterreine nie, is daar benewens ses navor-
singsinstitute reeds 52 akademiese departemente en word op 54 vak-
gebiede gevorderde graadstudie gedoen.

Verder is daar die verskil in die aard en die eise van navorsing
op die verskillende wetenskapsterreine. Vir die historikus en die geestes-
wetenskaplike moet die biblioteek ook dien as laboratorium, en van die
biblioteek word vereis om nie sIe?s oor ’n basiese navorsingsvoorraad
te beskik of om resente literatuur te voorsien nie, maar ook publikasies
uit die verlede, en wel so volledig en so ver terug as moontlik. James D.
Hart, professor in Engels aan die Universiteit van Kalifornié te Berkeley,
sé: ,such a scholar must have an enormous accumulation of books, jour-
nals and the ancillary materials of a great library. This is the stuff of
his research. Here Is contained the expression of man’s intellectual
h|st0ri. The scholar needs not only what Arnold called ‘the best that has
been known and said’, but the commonplace as well, for the mediocre
is often quite as valuable as the %reat in providing an understandmg of
the climate of opinion out of which grew — or against which rebelle
a Milton, a Moliére or a Goethe”.zg

In die natuurwetenskappe en die tegnologie val die klem hoofsaaklik
op resente materiaal en veral op tydskriflektuur waarin die jongste ont-
wikkelinge weerspieél word. Hier is die probleem veral gelee in die
oorweldigende omvang van die literatuur. Dit is bereken dat daar in
1960 75,000 vakwetenskaplike tydskrifte in 65 verskillende tale verskyn
het, en byna daagliks word nuwes gebore. Die aantal artikels wat jaarliks
in die tydskrifte gepubliseer word, oorskry die miljoenmerk, en deur
middel van meer as 3,000 leferaattydskrifte word gepoog om die inhoud
daarvan in beheerbare vorm saam te trek. Chemiese literatuur verdubbel
bv. elke seweéaar in omvang, en as die tempo gehandhaaf word, sal daar
in die volgende sewe iaar meer bladsye gedruk word as in alle vooraf-
F?aano!e jare gesamentlik.3) Ek wil nie beweer dat enige hiblioteek al

ierdie publikasies moet ontvang om doeltreffende diens te kan lewer nie.

Daar word vandag opnames gedoen om vas te stel watter publikasies
beskou word as noodsaaklik vir 'n sg. kernversameling wat in elke
wetenskaplike hiblioteek aanwesig behoort te wees. Die aanduidings is
e?te_r dat die meerderheid biblioteke nie finansieel by magte sal wees om
al die titels op so 'n keurlys tot hulle versameling toe te voeg nie.

Verdere probleme in verband met hierdie literatuur is geleé in die
vorm waarin sommlg_e publikasies verskyn, moeilikhede om dit hiblio-
grafles te beheer en dit aan te skaf en in die feit dat ﬁroot persentasie

aarvan, hoewel onontbeerlik vir die wetenskaplike, so hoogs gespesiali*

2) lart, J. D.: ,What a Scholar cxficcts o Acquisitions”. In Edwin E. Wilhams,
red. Problems and Prospects of the Research Library, p. 57—58. New Bruns-
wick, N.J., Scarecrow Press, 1955.

3) New York_(StateL University. Commissioner’s Committee on Reference and
Research Library Resources. Op. cit., p. 6.

seerd van aard is, dat dit betneklik jnin gebruik word. Dan is daar
finansiéle faktorc soos reéImatige prysstygings en onvoldoende finansiéle
voorsiening.

Die enigste %_evol trekking waartoe ons kan_kom, is dat %een enkele
wetenskaplike biblioteek ter wereld, hoe %root dit ook al is, of hoe ruim
sy finansiéle middele, in staat is om aile of selfs die belangrikste literatuur
op die verskillende teneine te versumel en beskikbaar te stel nie. Ralph
Esterquest druk dit kernagtig soos volg uit: ,Seholarship today requests
access to the recorded knowledge of mankind. The bulk of recorded
knowledge and information is expanding with no end in sight. No insti-
tution has, or will have, the resources in money, sFace or staff to acquire
and house the materials to which its scholars are likely to require access.
Library co-operation is the hope of the future in our race against time” 4)
Met die oog op die oplossing van die probleem in die Verenigde State s
David Kaser: ,,As research librarians have come to recognize the immense
size of their task and the verF limited size of the budgets with which
they are expected to accomplish it, they have sought the answer in
co-operative action. They have begun falking not of ‘your research
library’ and ‘my research library’, but rather of ‘the American research
library’, and to view the holdings of various libraries not so much as
separate entities, but as integral portions of the totality of the research
potential of American hook collections. ‘The American research library
IS a non-existent library which is comprised of the aggregate bookstocks
gf all cg)llectmns with research depth found anywhere in the United
tates”.”

Hierdie uitsprake weerspieél die standpunt van die meerderheid
bibliotekarisse. Qor die vorm wat die kodperatiewe aanskaffing moet
aanneem, is daar twee verskillende gedagterigtings: die van desentralisasie
en die van sentralisasie. Die voorstanders van eersgenoemde is ten gunste
van 'n stelsel van vakspesialisasie, waarvolgens samewerkende biblioteke
elk verantwoordelikheid aanvaar om verteenwoordigende versamelings
literatuur op een of meer vakgebiede te versamel om so te poog om
gesamentlik alle kennislerreine te dek. Dit hou in dat die nasionale
navorsingsraad landswyd versprei of gedesentraliseer word. Daarteenoor
is ander bibliotekarisse ten gunste daarvan dat lioogs ?espeswllseerde
en min gebruikte publikasies saamgetrek word in een of meer sentrale
versamelings.

Die gedagtc van desentralisasie of vakspesialisasie het beliggaming

4) ,,Asé%%cts in Library Cooperation”, College and Research libraries, dl. 19 (1958),

5) ,,'How'big is a Research Library”, p. 18 in Nashville. Joint University Libraries.
Silver Anniversary of the Joint University Libraries. 1961.

gevind in die Fa.rminlgtonplan in die Verenigde State, die Skandiaplan
In die Skandinawiese lande en in 'n goeduitgewerkte stelsel van ,Sonder-
sammelgebiete” in Wes-Duitsland, terwyl die voorstanders van sentralisasie
hulle idees verwesenlik sien in bv. die Midwest Inter-Library Center in
Chicago, die National Library for Science and Technology te Boston Spa
in Engeland, die National Library of Medicine en die National Agricul-
tural Library, albei in Washington. Ek bespreek enkele van hierdie
ondcrnemings kortliks.

_Die Farmingtonplan is 'n onderneming waarvolgens 62 Amerikaanse
biblioteke ooreengekom het om op vrywillige basis en uit eie fondse gesa-
mentlik die land se voorraad navorsingsmateriaal uit te brei. Die strewe
is om te verseker dat ten minste een eksemplaar van elke buitelandse boek
of pamflet wat moontlik vir ’n navorser van belqn% mag wees, deur
Amerikaanse biblioteek aangekoop en vrylik beskikbaar gestel sal word.
Hoewel die voorbereidingswerk reeds in 1942 begin is, het die skema sy
eintlike sterk stimulus ont\(an({Ntoe Amerikaanse navorsers deur die
tweede wéreldoorlog van die es-E.uro§ese biblioteekskatte en boek-
ﬁroduksm af?_esny 5. Die plan het in 1948 in werking \9etree en het
om aanvanklik op publikasies van Wes-Europa toegespits. Vaktoewysings
aan biblioteke is gedoen aan die hand van die klassifikasiestelsel van die
Library of Congress. So is die verantwoordelikheid vir Wiskunde bv.
toegewys aan Princeton, Sterrekunde aan die Universiteit van Kalifornié
te Berkeley, Fisika en Dierkunde aan Purdue-Universiteit, Chemie aan
Yale en Geologie aan die Universiteit van Kalifornié te Los Angeles. Deur
|atere uitbreiding van die skema word tans voorsiening gemaak vir die
kooperatiewe aankoop van literatuur van bykans alle lande in die wéreld.
Oor die probleme waarmee die plan te kampe het en die kritiek daarop
kan ek hier nie uitwy nie. Ek volstaan deur daarop te wys dat die
onderneming tot 'n mate belemmer word deur 8ebrek aan_finansiéle
middele. Een van die groot gebreke is m.i. juis daarin geleé dat daar
nie voorsiening is vir bykomstige finansiéle steun vir aankope onder
so 'n ambisieuse skema nie. Die Farmingtonplan het egter in sy kort
bestaan reeds sy waarde bewys deurdat 'n groot aantal werke, wat
hoogswaarskynlik daarsonder nie in die land sou gewees het nie, tot
die beskikking van die navorser in Amerika gestel is. Dit het verder
bewys gelewer dat n groot aantal biblioteke vrywﬂhg op nasionale
grondslag kan saamwerk en kan bly saamwerk, en dit het vir eens en
vir goed die beginsel van mede-verantwoordelikheid vir die nasionale
boekevoorraad vasgelé.

Die Skandiaplan, wat in opset groot ooreenkoms toon met die
Farmingtonplan, verskil daarvan in dié opsig dat dit internasionaal van
omvang is. Dit het in 1957 tot stand gekom toe nege (tans is die getal 13)

univiersiteits- en ander wetenskaplikc biblioteke in Noorweg, Swede,
Denemarke en Finland ooreengekom liet om op vrywillige basis saam
te werk om die gesamentlike voorraad wetenskaplike literatuur te verryk
en Uit te bou in belang van elke land afsonderlik en van die vier lande
gesamentlik. Die toewysing van verantwoordelikheid aan die biblioteke
IS gebaseer op onderwerp-, streek- en taalverdeling. Die biblioteke onder-
neem ook om die aankope uit eie fondse te bekostig en is derhalwe
verplig om selektief te werk te gaan ten opsigte van terreine en tipes
lektuur. Hulle beperk hulle voorlopig slegs tot tydskrifliteratuur wat,
terloops, by die arnungtonplan-aankoi)p uitgesluit is. Die voorneme is
om spoedig uit te brei na staatspublikasies en semi-staatspublikasies
s00s rapporte, parlementére debatte, e.s.m. Harald L. Tveteras, die vader
van die onderneming, beskou dit as n langtermynplan wat geleidelik
ontwikkel en breér uitgewerk moot word, en in vergesig sien hy hoe
dit uitgroei tot 'n Europaplan.

In Wes-Duitsland vind ons seker die mees geslaagde stelsel van
kooperatiewe aanskaffing van wetenskaplike literatuur op die grondslag
van vakspesialisasie. Die ,,Deutsche 0|sehun?sgem_e|nschaft”_ (DFG),
die sentrale liggaam in die Duitse Federale llepubliek vir die bevor-
dering van navorsing op alle terreine van die wetenskap, het onder
dwang van naoorlogse gebrekkige b|b||0t_eekvoor3|en|ng in 1949 die
skema beplan en geloods. Soos dit tans ontwikkel bet, word 99 va_k?_eblede
of ,Sondersammelgebiete” verdeel onder 34 wetenskaplike biblioteke.
Van die biblioteke word verwag om die belangrikste hasiese wetenskaplike
monografiese werke op die terreine aan hulle toegewys aan te Koop.
Die geld hiervoor word deur die DFG voorsien — seker die belangrikste
rede vir die welslae van die onderneming. Die DFG verskaf verder ook
op sy koste aan die betrokke biblioteke die beste buitelandse tydskrifte
op hulle onderskeie terreine. Op die biblioteke rus dan die verantwoor-
delikheid om op hulle eie koste alle Duitse publikasies op hulle terreine
aan te koop. Die omvang van die literatuuraanskaffing blyk uit die feit
dat in 1961 9475 IoPe_nde oorsese vaktydskrifte ontvang is en 29,274
mono%raflee aangeskaf is waaraan die DFG altesaam meer as DM800,000
of R152,000 bestee het, terwyl daar in dieselfde jaar aan aankope onder
die Farmingtonplan $61,000 of ongeveer R44,000 uitbetaal is.

n Besonder interessante verskynsel in Duitsland is die feit dat,
ten spyte van die uitnemende gedesentraliseerde stelsel van vakspesialisasie,
tog die behoefte aan sentralisering gevoel word, soos blyk uit die jongste
ontwikkelings. Daarvolgens word 'n sentrale inligtingsbiblioteek vir
tegnologiese vakke deur die DFG by die Tegnologiese Universiteit te
Hannover uitgebou met die nadruk op buitelandse tegnologiese verslae
en tydskrifte. Aan hierdie sentrale versameling is in 1961 DM220,000 of

R42,000 bestee. Die publikasies word nie uitgeleen nie en word in die
vorm van "n ,.Prazenshibliothek” tot die beskikking van navorsers gestel.

~Hierdie ontwikkeling in Duitsland is ongetwyfeld water op die meul

vir die voorstanders van sentralisasie van navorsmEsmatenaaI in een of
meer groot versamelings, wat deur navorsers besoek kan word en waar-
vandaan materiaal op nasionale grondslag aan die Wetenskaﬁhke beskik-
baar gestel kan word deur snelle uitlening of by wyse van mikrofotografie
of fotokopie. Die verwerkliking van hierdie ideaal sien Ralph Esterquest,
wat naas Keyes Matcalf, Robert Downs en enkele ander, horn seker die
meeste vir kooperatiewe voorsiening van biblioteekmateriaal beywer het,
in ondernemings soos die Midwest Inter-Library Center in Chicago,
wat in 1949 gestig is deur ongeveer twintig universiteite en ander weten-
skaplike inrigtings in die sogenaamde Midde-Weste. In die eerste plek
moes dit dien as sentrale depot vir die berging van hoogs esﬁes!allseerde
en ander, vir die navorser belangrike, mingebruikte “publikasies, soos
tydskrifte, verslae, koerante, die groot verskeidenheid amptelike publi-
Kasies van die Amerikaanse State, buitelandse staatspublikasies en proef-
skrifte, verouderde handhoeke, ens. Die strewe is om minstens een volledige
stel van sulke publikasies vir gebruik in die streek op te bou. Verder
het dit die belangrike taak om die navorsingsvoorraad in die Midde-
Weste uit te bou deur die aankoop van helangrike, gespesialiseerde
Wetenskzyollk_e publikasies wat ledebiblioteke nie besit nie. 'n Goeie
voorbeeld hiervan is die sg. ,Chemical Abstracts”-program. 'n Opname
wat in 1955 Fedoen is, het getoon dat it die 4700 wetenskaplike tydskrifte
in ,Chemical Abstracts” verteenwoordig, onﬁevee_r 1600 in geen biblioteek
binne die streek beskikbaar was nie. Op hierdie ontbrekende titels het
die ,Center” ingeteken. Daarmee is 'n onderneming begin wat later
uitgebrei is om ook alle ontbrekende tydskrifte in «Biological Abstracts”
vervat in te sluit. Van die groot aantal tydskrifte wat op die wyse
ontvang word, is 40% die enigste eksemplare in d|e_Ver_en|%de State. Die
ondernemln? net so_uitgebrei dat die unﬁawebeﬁrptln in 1960 ongeveer
$115,000 or R82,500 beloop liet, wat hoofsaaklik deur Iede-mn%ur_lgs
voorsien is. Dit htiisves vandag ook die nasionale versamelings buite-
landse koerante op mikrofilm en buitelandse _Eroefsknfte en 1S vinnig
besig om in ’n nasionale onderneming te ontwikkel.

~ Die jongste ontwikk_elin? op die gebied van sentralisering van navor-
singsmateriaal is die National Lending Library for Science and Technology
wat in 1961 te Boston Spa in Yorkshire, Engeland, deur die «Department
of Scientific and Industrial Research” gestig is met die opdrag om ’n
omvattende versameling van waardevolle literatuur uit alle dele van die
wéreld en op alle terreine van die natuurwetenskappe en die tanoIogie
op te bou en dit aan natuurwetenskaplikes en tegnoloé so doeltreffend

moontlik beskikbaar te stel. Hoewel die Biblioteek nog skaars twee jaar
oud is en dit slegs enkele maande qelede amptelik geopen is, beskik
dit reeds oor 'n omvangryke versameling van 350,000 boekdele. Onder
die energieke leiding van dr. D. J. Urquhart word dit vinnig uitgebou
veral ten opsigte van resente tydskrifte van Britse en buitelandse, veral
Russiese, oorsprong. Dit ontvang tans ongeveer 20,000 tydskrifte. Die
groot opgang wat die Biblioteek maak, word veral toegeskryf aan die
vinnige diens wat gelewer word. Daar word tot 800 aanvrae op een
dag ontva.n%! en die strewe is om alle aanvrae op dieselfde dag af te
handel. Bibliotekarissc behoort om meer as een rede die ontwikkeling
van hierdie reuse-onderneming noukeurig dop te hou.

Laat ons voorts let op die toestand in Suid-Afrika. Ons kan aanneem
dat die behoeftes en eise van die geleerde en die navorser op die terreine
wat ondersoek word, dieselfde is as in die lande waarna ek hierbo
verwys het; ook dat die basiese probleme in verband met lektuurvoor-
swmn&_wat ek probeer skets het, hulle ewe veel in Suid-Afrika laat
voel. Hierby moet ons in die oog hou dat ons biblioteke veel swakker
toegerus is ten opsigte van materiaal vir studie en navorsing, dat ons
gesamentlike voorraad wetenskaplike publikasies oor 'n groot gepq_raflese
gebied versprei is, dat op ons hele vasteland geen ander groot biblioteek,
wat as hulpbron kan dien, aanwesig is nie en dat ons duisende myle
verwyderd is van die groot Europese en Amerikaanse wetenskaplike
biblioteekversamelings. As ons hierdie bykomende faktore in ag neem,
word dit duidelik dat die probleme waarvoor die navorser in Suid-Afrika
te staan kom, en ook van die biblioteekdiens wat in sy behoeftes moet
voorsien, veel groter is as die wat ek hierbo aan u voorgehou het,

Verskeie van u het ervaring van die eindelose gesukkel en frustre-
rende vertragings b%/.dw lokalisering en heskikbaarstelling van belang-
rike publikasies. Bibliotekarisse bekommer hulle reeds geruime tgd. oor
die gebrekkige dienste wat hulle in staat is om te lewer, en in 1959 is by
Eeleenthmd van 'n Konferensie van die S.A. Biblioteekvereniging n aksie-
omitee benoem met die opdrag om 'n deurtastende ondersoek in te stel
na verskillende aspekte van ons biblioteekdiens. Die ondersoeke is in
1962 voltooi met behulp van 'n toekenning van die Nasionale Raad vir
Sosiale Navorsing, en die verslae van die ondersoekbeamptes is saam-
Eeva} in"n lywige bundel onder die titel Aspekte van die Suid-Afrikaanse
iblioteekstruktuur,6) Die aspek wat ons hier in die besonder interesseer,
nl. ons boekevoorraad, is ondersoek deur mnr. R. F. Kennedy. In sy

6) Aspekte van die Suid-Afrikaanse Biblioteekstruktuur. Potchefstroom. Potchef-
stroomse Universiteit vir C.IL.O. in samewerking met dip S.A. Biblioteekver-

eniging, 1962.

verslag, Books for Study and Research,1) kom hY’ tot die gevolgtrekking
dat die voorraad van ons biblioteke gesamentlik mank gaan aan ™
ernstige gebrek aan selfs die mees basiese navorsingsbronne en studie-
materiaal. Hy sé o.m. ,, .. . all university libraries have serious deficiencies
of stock and ... the older university libraries are, because of lack of
funds, unable to keep Face. with the increase in the number of scien-
tific and scholarly publications and the recent, sharp rise in the price
of hooks and periodicals. In other words, our universities have been
starved of books. The two national libraries, S.A.P.L. and State Library,
are in an even worse plight”.g)

Die ondersoeke het sulke belangrike feite aan die dag gebring dat
Sy Ed. die Minister van Onderwys, Kuns en Wetenskap toegestem het
om 'n Nasionale Konferensie van Biblioteekowerhede op 5 en 6 November
1962 te Pretoria te laat plaasvind, by welke geleentheid n .Pro%ram
vir verdere Biblioteekonlwikkeli.ng in die Republiek van Suid-Afrika
aangeneem is.9)

Om die kvisistoestand in ons biblioteekvoorsiening die_hoof te hied
en om aan die klein en w){.dversprelde. bevolking van die Republiek die
Erootste verskeidenheid biblioteekmateriaal op die mees ekonomiese wyse

eskikbaar te stel, aanvaar die Konferensie die beginsel van nouere
samewerking tussen biblioteke. Ek haal die volgende aan uit die Ontwik-
kelingsprogram:

11 In die besef van die belan?.rike rol van hiblioteke en biblioteek-
dienste in die intellektuele ontwikkeling van die volk veral op die gebied
van studie, die pawatstellmg van inligting, en van navorsing, verklaar
die Konferensie dat elke biblioteek naas 'n primére taak ook die taak
het om deel te wees van die nasionale wetenskaplike en opvoedkundige
apparaat en dat die studie- en navorsingsmateriaal in elke hiblioteek
derhalwe toeﬂgnkhk behoort te wees vir alle lede van die volk wat daarby
belang mag hé.

12 Die Konferensie onderskryf die beginsel dat elke biblioteek
met behoud van voile onafhanklikheid en met inagneming van sy primére
taak, op vrywillige grondslag deel moet uitmaak van die nasionale
biblioteekdiens, en derhalwe be_tmg_dm onderskeie outonome_biblioteek-
owerhede verteenwoordig op hierdie Konferensie hulle bereidwilligheid
om alles in hulle vermoe te doen om:

7) Kennedy, R. F.: Books for study and Research. Potchefstroom University for
C.H.E. in collaboration with the South African Library Association, 1962. (Ook
opgeneem in titel onder 6 vermeld).

8) Ibid. p. 84.

9) Potchefstroom, Suid-Afrikaanse Biblioteekvereniging, 1963.

121 hul eie biblioteke doeltreffend toe te rus vir hul onderskeie

take;

1.2.2 met ander biblioteke in hulle omgewing saam te werk ten einde
op die mees ekonomiese grondslag die mees doeltreffende
biblioteekdiens aan daardie gebied te lewer;

123 as nasionale taak die opbou van gespesialiseerde vakversa-
melmgs_ te onderneem in oorleg met ander biblioteekowerhede
en biblioteekgebruikers.

Die besluite wat geneem is in verband met die uitbou van ’n nasionale
voorraad vir gevorderde studie en navorsing behels kortliks die volgende:

a. Dat indiwiduele biblioteekowerhede die verantwoordelikheid
bchoort te aanvaar vir die opbou van hul eie basiese versamelings oor-
eenkomstig die behoeftes van hulle gebruikers.

b. Dat wetenskaplike biblioteke op streekbasis sal saamwerk om
te voorsien in die normale behoeftes van geleerdes en navorsers binne ™
streek. Dit word aanbeveel dat die land vir die doel in agt streke verdeel
word, en dat die hoofde van betrokke biblioteke binne elke streek in ™
advieskomitee gekonstitueer word vir die nodige koordinering en
beplanning.

Die Sentrale Regering word versoek om die geldelike behoeftes
van universiteits- en ander wetenskaplike biblioteke te ondersoek en aan
hulle die nodige hulp te verleen om hierdie take na behore te kan uitvoer.

¢. Dat alle wetenskaplike biblioteke, argiewe en museums by wyse
van ’n _goed beplande stelsel van vakspesialisasie gesamentlik verant-
woordelik gestel word vir die uitbou van ’n nasionale voorraad gespesia-
liseerde navorsingsinateriaal. Die Regering word versoek om 'n sentrale
fonds te skep, waaruit biblioteke bykomende steun sal ontvang vir die
aankoop van hierdie publikasies. Verder word voorsiening - gemaak
vir die stigting van "n Komitee vir die Nasionale Boekevoorraad, wat die
skema van vakspesialisasie moet uitwerk en in werking moet stel en die
voorgestelde S.A. Adviserende Biblioteekraad moet adviseer in verband
met die besteding van fondse wat die Staat vir die doel mag bewillig.

. Die Nasionale Konferensie het in sy Ontwikkelingsprogram, bela_n(];-
rike beginsels neergele, voorstelle gedoen in verband met finansiéle
voorsiening en die riglyne aangedui vir ons toekomstige biblioteekontwik-
keling. Op biblioteekowerhede, geleerdes en bibliotekarisse rus die taak
om dit verder uit te werk en in werking te stel. Vergun my enkele verdere
gedagtes oor die uitbouing van die vereiste voorraad publikasies vir
studie en navorsing.

Met die oog op ons beperkte middele is dit noodsaaklik dat ons

hoo?.s selektief te werk sal gaan ten opsigte van terreine waarop ons
publikasies versamel, van tipes publikasies en van besondere titels.
Ons beskik nie oor die vermoé om alle publikasies uit alle lande, wat n
navorser mag nodig kry, aan te koop en te bewaar nie.

~Wat die metode van aanskaffing betref is daar die twee uiteenlopende
rigtings van desentralisasie en sentralisasie wat hierbo Eeskets is. Dit
kom my voor asof ons albei metodes met groot voordeel kan .volg. S00s
deur die Nasionale Konferensie aangedui Is, is dit noodsaaklik dat alle
wetenskaplike biblioteke sal meehelp aan die uitbouing van die nasionale
voorraad. Hieronder val die biblioteke van ons nege universiteite en vier
umversﬂeﬂskolle_ge.s, n verskeidenheid vak- of spesiale biblioteke soos
die W.N.N.R-biblioteek, die biblioteke van staatsaepartemente en biblio-
teke verbonde aan nywerhede e.a. organisasies, bv. Yskor, die Kamer
van_M{nwese, die Anglo-American Corporation, ens., die twee staats-
biblioteke, die vier provinsiale biblioteekdienste, ons grotere openbare
biblioteke, soos die Openbare Biblioteek van Johanneshurg, en die waar-
devolle museumbiblioteke. Die afbakening en toewysing van terreine waarop
vakversamelings opgebou moet word, sal na noukeurige ondersoek en
beplannmg en_in oorleg met die biblioteekowerhede en navorsers moet
g_eskjed. p die model van die Wes-Duitse stelsel behoort van hierdie
iblioteke verwag te word om 'n verteenwoordigende versameling van
die belangrikste werke vir gevorderde studie en navorsing op hulle
terreine op te bou. Dit sou o.m. insluit vakensiklopedié, vakwoordeboeke,
groot wetenskaplike ,handboeke” en ander naslaanwerke, sover moontlik
volledige stelle van "n verteenwoordigende aantal tydskrifte, bibliografieg,
indekse en katalogi.

Vir die versameling van hoogs gespesialiseerde en min gebruikte
materiaal is die oplossing in sentralisasie geleg. Ek bedoel nie daarmee
dat ons 'n nuwe sentrale biblioteek op die model van bv. die Midwest
Inter-Library Center moet stig nie. Dit lyk my voor die hand liggend
dat bestaande biblioteke met nasionale funksies ook in staat gestel moet
word om, henewens hulle deelriame aan vakspesialisasie, as sentrale
biblioteke vir_hierdie materiaal te dien. Ons twee staatsbiblioteke kan die
terrein van die geestes- en sosiale wetenskappe tussen hulle verdeel. Die
Biblioteek van die W.N.N.R. kan uitgebou word tot ons sentrale biblioteek
op die g@bmd van die natuurwetenskaf)pe en tegnologie. So kan die
Landboubiblioteek te Pretoria ontwikkel word om die dienste te lewer
wat die National Agricultural Library te Washington bied, en moontlik
kan die Biblioteek van die S.A. Instituut vir Mediese Navorsing ons
nasionale mediese biblioteek word.

Die voorgestelde uitbouin? van die broodnodige nasionale studie-
en navorsingsvoorraad ka>. alleen met welslae uitgevoer word as die

vereiste bykomende finansiéle middele beskikbaar gestel word en as die
re(k;te_kooperatlewe instelling aanwesui is by biblioteekowerhede, hiblio-
tekarisse, geleerdes en navorsers. Alleen deur groot te dink, groot te
beplan en op groothartige wyse saam te werk kan ons die krisis in ons
biblioteekdienstc aan die wetenskaplike die hoof bied.

